
դուդն եւ անկիրթ մէկը լրբաբար իր կող-
մէ բաներ մը գրեց եւ Փաւստոսի անունով
քշել ուղեց, թէեւ այս բանը յայտնի ցոյց
կու տայ բոլոր քննողներու, քանզի յոյւ
ներու մէջ կան անանկ մարդիկ, մանաւ
ւանդ ասորիներու մէջ>>(16):

Քանզի յոյներու մէջ անանկ մարդիկ
կան... Ո՜րքան պերճախօս է:

Եթէ Փարպեցիի կարդացած Փաւստոսը
հայերէն ըլլար, այդ ալ դրուած հայրեւ
նասէր հայէ մը, Մեսրոպի ալ աշակերտ,
Փարպեցիի ալ ժամանակակից, 470ին,
ինչպէս Մալխասեան կըսէ, ի՞նչ տրա-
մ աբանութեամբ Փարպեցին յոյն չարա
գործի մասին պիտի գրէ: Յոյն ղեղծաւ
րարը յունարէն դրքի մէջ յունարէն պիտի
մտցնէ իր յերիւրածը, Ասորին ալ ասորեւ
րէն: Փարպեցիի պէս ուսումնական մէկը
նման արտառոց տող պիտի չդրէր եթէ իր
ունեցած Փաւստոսը հայու դործ եւ հաւ

յերէն ըլլար:
Իր այդ դրածէն միայն երկու եղրակաւ

ցութիւն կարելի է: Առաջին, Փարպեցիի
ունեցած օրինակը յունարէն գրուած էր:

Երկրորդ, եթէ յունարէն չէր, ապա ու
րեմն սկղբնագիր յունարէնէն հայերէնի
թարգմանուած էր: Կա՞յ մէկը, որ ասկէ
տարբեր եզրակացութեան յանդի Փարպե-
ցիի վերոյիշեալ վկայութենէն: Եթէ կայ
այդպիսին եւ հրապարակէ իր եղրակաւ
ցութիւնը, գոնէ մէկ անձ իրեն երախտաւ

պարտ պիտի ըլլայ ես:
7,

Այս բոլոր ըսածներէս կ՝եղրակացնեմ,
թէ Փաւստոս Չորրորդ դարու հեղինակ
է, եւ գրեց իր դիրքը 390-400 թիւերուն,
յունարէն լեզուով: Ան հայ էր, հաւանա-

բար ուսած Հայաստանի արեւմտեան մա-
՛սին Ներսէսի հաստատած մէկ դպրոցին
մէջ, կամ Կեսարիա: Թերեւս ալ նոյնիսկ
Պոլիս, ուր շատ մը հայ ուսումնատենչ
երիտասարդներ կ՝երթային:

Զինք Բիւզանդական հողամասի բնակիչ
համարելուս պատճառն է իր ծանօթու-

թիւնը կարգ մը դէպքերու, որ արեւ-
մուտքի մէջ աւելի պատեհութիւն ունէր

իմանալու: Օրինակ, Պապ թագաւորի
սպանութիւնը: Փաւստոսի նկարագրու-

թիւնը յար եւ նման է Ամմիանոս Մարկե-
լիանոսի հաւաստի եւ յուղիչ նկարադրու-
թեան: Մինչդեռ այդ սպանութեան ման
րամասնութիւնը Հայաստանի մէջ ծ. անօթ
ըլլալու չէ, որ Խորենացին բոլորովին
տարբեր -- եւ անճիշտ պատմութիւն
մը կ՝ընէ Պապի սպանման մասին:

Ուրիշ օրինակ: Յովիանոս Կայսեր եւ
Շապուհի միջեւ կնքուած դաշինքի պայ-
մաններուն ծանօթ է Փաւստոս, որ Ամ-
միանոսի սլատմածին հետ կը համաձայ-
նի, եւ ղոր Խորենացին չի դիտեր:

Ապա օտար անձերու պատահած դէպ
քերը, ղոր Փաւստոս հայու կը վերագըէ ;
Նման վերագրում ընելէ առաջ բնականաւ

բար ան իմացած ըլլալու էր ճշգրիտ
պատմութիւնը, եւ այդ կրնար եթէ ապ-
րած ըլլար Բիւզանդական հողի վրայ:
Օրինակ, Ներսէս կը մերժէ աղօթել Ա-
րիոսեան Վաղէս Կայսեր հիւանդ զաւկին
համար: Այս կը վերաբերի Բարսեղ Կեսա

րացիի եւ պատմուած է Սոկրատի Եկե-
ղեցական պատմութեան մէջ: Կամ, Ներ-
սէսի ձեռնադրութեան ատեն աղաւնին
Բարսեղի վրայէն վերնալով կը հանգչի
Ներսէսի վրայ: Այս պատմութիւնը Եւ
սեբիոս կուտայ Փաբիանոսի մը մասին

որ Հռոմի եպիսկոպոս կ ըլլայ:
Այս Բիւզանդահայու յունարէն լեղուով

390-400ին դրած պատմութիւնը, տարիւ
ներ վերջ, Եւ դարու վերջին, կամ Զ.
դարու սկզբին հայերէնի կը թարդմանուի
հ այու մը կողմէ, որ <<իւրատեսակ հայ
հայրենասիրութեամբ տոգորուած>>
Մանուկ Արեղեանի բառերով - ըստ իւր
նախասիրութեանց փոփոխութիւններ
մտցնելով <<կը ճոխացնէ>> բնադիրը*:

16 Նոյն, էջ 11-12:
ՀՐԱՆԴ Ք. ԱՐՄԷՆ

#) Յարգոյ Հեղինակին ուշադրութենէն վրիպած

է, անշուշտ, ф. Բիւզանդի պատմութեան հայերէն
լեզուի հարցը: Արդարեւ, լեզուական տեսակէտէն,
հեղինակաւոր ուսումնասէրներու քննութեան հա
մաձայն, այդ գիրքը, կամ գոնէ ատոր հայերէն

խմբագրական թարգմանութիւնը 420-440ի շրջան-

ներուն միայն կարելի է վերագրել: Ծանօթ. Խմբ:

Հ. Ս. ՏԷՐ ՄՈՎՍԷՍԵԱՆԻ ԴԻՒԱՆԷՆ

ՍԵԼՃՈՒՔԵԱՆ ԵՐԿՐՈՐԴ
(Շար. տե՛ս <<Բազմավէպ>

Ալփ-Ասլանի գահակալութիւնը Ար-
Վրաստանի դէմ -- Արարատեան դաշ-

տի
շաւ

ասպատակում Անի քաղաքին պա-

շարումը Անիի առումը ու Անիի կոտու
Ա-

րածը Անիի աւերումը Գագիկ

բասեանի ճարտար հնարքը Վերջ Կար-

սի թագաւորութեան - Հայաստան իբր
այրի կին մը -- Խաչիկ Կաթ-ի մահը
Ընտրութեան արգելքը:

ԱԼՓ-ԱՍԼԱՆԻ ԳԱՀԱԿԱԼՈՒԹԻՒՆԸ

Ճիշտ այն ժամանակ, երբ յունական

փոխ վրէժի <<երեւոյթներ>> փրկող պա
տերազմներ կը մղուէին Սելճուքեան

Թուրքերու դէմ, անդին՝ Պարսկաստանի

մէջ՝ կը մեռնէր անոնց աշխարհակալ պեւ

Սուլթան Տուղրիլ... եւ անոր կը յա-

ջորդէր,
տը,

Վրացի պատմագիր Ջուանշէրի

համաձայն՝ անոր որդին(1). իսկ Մ. Ուռ-

հայեցիին համաձայն՝ անոր եղբայրը(2),

կամ ըստ Վարդան պատմիչի՝ հօրեղբօր

ԱրիւԱսլան(3) զոր օտար պատ-

մագիրներ
որդին

կը կոչեն Ալիֆ-Ասլան կամ

Ալֆ-Հասան
(1063-1072): Թուրքերը ի-

վեհապետը ողջունեցին խանդաւ
րենց նոր որովհետեւ անիկա հզօր եւ
վառութեամբ, աւելի անագորոյն էր եւ
ահարկու մարդ,

քան Տուղրիլ-Բէկ. որով
պատերազմասէր

պիտի ներշնչէր աւելի ոյժ
անիկա իրենց

իրենց բարբարոսական բը-
եւ ղօրութիւն, երկիրներ առաջնորդեւ
նազդը դէպի նոր Սելճուքեան արքունի-ոեւ,
լու՝ եւ արդար նորանոր թակարդներ լա-
քին մէջ սկսան

Համառօտ պատմութիւն
1 Հմմտ. Ջուանշէր,1884, դլ ԺԷ, էջ 113:

Վրաց, Վենետ Պատ. Բ. 173:
2 Հմմտ. Մ. Ուռո

ՄԵԾ ԱՐՇԱՒԸ
1962, թ. 6-8, էջ 137)

րուիլ նաեւ Հայաստանի սահմանակից եր-
կիրներու դէմ, որոնք մինչեւ այդ օրը
կրած չէին Սելճուքեան բարբարոս զօրու-
թեան հարուածները: Ալփ-Ասլան ծրա-
դրեց արշաւ մը, ուղղուած նախ Անդը-
կովկասեան երկիրներու դէմ եւ ապա Հաւ
յաստանի դէմ, մինչ տակաւին այդ եր
կիրները տեսած չէին սելճուքեան սալաւ
սմբակ ձիերու տարածած սարսափները:

Դիտելի է որ, ինչպէս սուլթան Տուղ-
րիլին, նոյնպէս սուլթան Ալփ-Ասլանի
արշաւանքներուն գլխաւոր նպատակը եւ
լաւ Յոյները վռնտել Հայաստանի եւ
Անդրկովկասի երկիրներէն, բանալու հաւ
մար ճամբան դէպի Փոքր Ասիոյ ընդար-
ձակ, խոտաւէտ եւ բերրի դաշտերը, ու
րոնց դեղեցկութիւնը զիրենք արդէն հրա-
պուրեր էր:

ԱՐՇԱՒ ՎՐԱՍՏԱՆԻ ԴԷՄ

Ալփ-Ասլան մեծ զօրաժողով մը ըրաւ,
դրօշակի տակ կանչելով Թուրքերը, Պար-
սիկները, Խուժաստանի եւ Ատրպատաւ
կանի ազգերը(4), մէկ խօսքով Սելճուք
կայսրութեան բոլոր ոյժերը: Իր գահաւ
կալութեան երկրորդ տարին, 1064ին,
Ալփ-Ասլան մեկնեցաւ Ատրպատականի
Մարանդ գաւառէն, Նախիջեւանի քովէն,
նաւերու կամ ուրջով մը կտրեց անցաւ Ե-
րասխ գետը: Մ. Ուռհայեցին վառ գոյնե-
րով կը նկարագրէ Սելճուքեան բանակին
մուտքը հայկական հողին վրայ, <<Շար-

ժեալ մեծաւ ցասմամբ եւ ահագին բազ-

3 Հմմտ. Վարդան վրդ. պատմիչ, <<Հաւաքումն

պատմութեան>>, Վենետ. 1865:
4 Հմմտ. Մ. Ուռհ. Բ. 173:

3 - ԲԱԶՄԱՎԷՊ

մութեամբ ծփայր չարեօք ալեօք, եւ խա-
ղայր որպէս զգետս յարուցեալս մրրկա-
բեր բարկութեամբ, եւ որպէս զգազան ա-
րիւնարբութեամբ զայրացեալ, եւ գայր
հասանէր ի Հայաստան աշխարհս... եւ
մտանէր յաշխարհն Աղուանից>>(5):

Նախիջեւանի քով, Արի-Ասլան իր բա
նակը երկուքի բաժնեց. ինքը մեծագոյն
բանակով ուղղուեցաւ դէպի Վրաստան,
մինչդեռ երկրորդ բանակին հրամանաւ
տար եւ առաջնորդ կարգեց իր որդին՝

Մելիք Շահ, այդ ատեն դեռ մանուկ մը,
եւ իր հռչակաւոր նախարարը՝ որ էր Նիւ
զամ Ալ-Մելիք, որոնք պիտի յարձակէին
բիւզանդական սահմանագլուխի զանազան
բերդերուն վրայ:

Ալփ-Ասլան բարձրացաւ հայկական
Գուգարք, եւ հսկայ շրջան ընելով իջաւ
Տայք. քիչ մնացեր էր, որ իր բանակին
առաջապահ հեծելաղօրքը գերի բռնէին
Վրաստանի Բագարատ Դ. թագաւորը, եւ
թէ ասիկա չփախչէր դէպի հիւսիս մինչեւ
Քարթլի երկիրը: Յետ այդ վայրերուն
ժողովուրդները սուրով եւ գերութեամբ
չարչարելու, Ալփ-Ասլան հրաժարելով
փախստական թագաւորը հետապնդելէ,
իր մեծ բանակով գնաց պաշարեց Ախալ-
քալաքը, այսինքն Ախըլ-քէլէկ, զետեղ-
ուած Ջաւախք գաւառի հիւսիսակողմը:
Քաղաքը անպարիսս էր, բայց անոր պա-
հակագունդը նախամեծար համարեց կու
տորուիլ քան անձնատուր ըլլալ՝ հոս

Ալփ-Ասլան զարհուրելի կոտորած մը
ըրաւ ոխով անողորմ. <<Կոտորեց բոլոր
քաղաքը, կ՝ըսէ Մ. Ուռհայեցին. այր եւ
կին, քահանաները, կրօնաւորները եւ
իշխանները սրախողխող ըրաւ, եւ բոլոր
քաղաքը արիւնով լեցուեցաւ, քաղաքը
աւարի տրուեցաւ, եւ գերի վարեց բոլոր
չափահաս մանուկները եւ աղջիկները.
իսկ կողոպտած ոսկիի, արծաթի, աւ
կունքներու եւ մարգարիտներու թիւը
անհամար էր>>(6): Նոյն աւերը տարածեց

Շամշուղտէ եւ ուրիշ տեղերու մէջ:
Ալփ-Ասլան յետ հարաւային Վրաս-

տանի վրայ Սելճուքեան բարկութեան

սարսափը տարածելու եւ գերին ու աւա
ըը Պարսկաստան ուղղելու, պղծալի դա-
ղափար մը յղացաւ, իրեն կնութեան առ
նել քրիստոնէուհի մը. պատդամաւոր-
ներ ղրկեց Գուրդէն Բ.ի՝ Աղուանիստանի
Կորիկէ Բագրատունի հայ թագաւորին ,

որդի Դաւիթ Անհողին , որ կը նստէր Լու
ռի մայրաքաղաքը, հայկական Տաշիրքի
կամ Գուդարք դաւառի ծայրը, եւ անոր

աղջիկը հարսնութեան խնդրեց(7): Կորի
կէ վախնալով, կ՝ըսէ Մ. Ուռհայեցին, իր
դուստրը Ալի-Ասլանի հարս ղրկեց, Տա-
շիրքի վրայ չհրաւիրելու համար Սել-
ճուքեաններու արշաւանքին զարհուրանք-
ները: Կորիկէի զիջումէն այնչափ գոհ
մնաց ահեղ Սուլթանը, որ, ինչպէս կա-
պահովցնէ մեզ նոյն պլատմիչը, <<արար

ընդ նմա սէր եւ խաղաղութ-իւն յաւի_
տեան, եւ զթագաւորն Աղուանից յու-
ղարկեաց մեծաւ պատուով ի քաղաքն
իւր, Լոռի, բազում ընծայիւք>>(8):

Ասիկա <<քաղաքական պլատշաճի ամուս-
նութիւն>> էր, ճիշտ այնպէս, ինչպէս եր-
բեմն ըրեր էր Թէոդորոս Բ. Բիւղանդիոյ
կայսրը, որ քաղաքական ծանր պայման-
ներէ բռնադատուած՝ հելլէն աղնուաւ

տոհմ իշխանուհի մը հարս տալով Հոնաց

Ատտիղաս արքային, հռոմէական արե-
ւելեան կայսրութեան վրայէն հեռացուց
ահարկու աշխարհակալին սպառնալիք-

ները:
Երբ հայազգի իշխանուհիին հարսնու=

թիւնը սանձ կը դնէր Ալփ-Ասլանի աս-
պատակութիւններուն՝ Վրաստանի եւ

Աղուանիստանի դէմ, Սելճուքեան միւս

բանակը, առաջնորդուած Մելիք Շահէն

եւ Նիզամ-ԱԼ Մելիքէն, կը տիրէր բիւղան-

դական բազմաթիւ ամրոցներու, դրեթէ
ոչնչութեան վերածելով Հայաստանի
պաշտպանութեան գունդը, ղոր ապիկար

Հոռոմները իրեն՛ք վերցուցեր էին >

5 Մ. Ուռհ. Բ. 173-174:
6 Մ. Ուռի. Բ. 175:
7 Հմմտ. Մ. Ուռհ. Բ. 174:
8 Մ. Ուռհ. Բ. 174-175:

Ուշադրաւ հանդամանքն այն է, որ ո՛չ
միայն Անդրկովկասի աշխարհագրական

բախտաւոր դիրքն էր որ թոյլ չտուաւ որ
Սելճուք բարբարոսները վեր յառաջաւ
նան, այլ եւ այդ Վրացիները, Աղուան-
ները, Եդերացիները, Ափխազները, քաւ
ղաքակրթութեան պարզ աստիճանէ մը
ղուրկ, չունէին ծաղկած վաճառականու-

թիւն եւ ճարտարարուեստ, որ ժողովուր-

դի մը հարստութեան եւ բարգաւաճումին

հիմերը կը կազմէին: Մինչդեռ Հայաս_
տան իր հարուստ, ծաղկած, բարգաւաճ,
չէն եւ բազմամարդ քաղաքներով ամէն

բարբարոս աղդի ախորժակ կը գրգռէր,
եւ զարմանալի չէ որ Սելճուքները իրենց
աչքերը Հայաստանի վրայ սեւեռէին:

ԱՐԱՐԱՏԵԱՆ ԴԱՇՏԻ ԱՍՊԱՏԱԿՈՒՄԸ

Եւ յիրաւի, Ալփ-Ասլան, դառնալով
Աղուանիստանի եւ Վրացական Գուգարքի
կողմերէն, իր հզօր բանակով մտաւ Արա-
րատեան աշխարհը, եւ իր <<դառնութեան
մաղձը, կըսէ Մ. Ուռհայեցին, թափեց
բոլոր հայոց աղգին վրայ, արիւնով, սու
վով եւ գերութեամբ դատելով>>(9): Դեռ
աւելի ցնցիչ է ականատես Լաստիվերտ-

ցիի գրիչը. <<Հասանէր թագաւորն բազում
բիւրուք եւ անթ-ււ սպառազինօք, մտեալ
յաշխարհս մեր, ահ եւ երկիւղ հասուցա-
նէր հեռաւորաց եւ մերձաւորաց, կոխէր
տապալէր զաշխարհս բազումս>>(19):

ԱՆԻ ՔԱՂԱՔԻՆ ՊԱՇԱՐՈՒՄԸ

Յետ Արարատեան դաշտը արիւնով ներ-
կելու, հայ հոդիները սուգով պատելու,
եւ բոլոր երկիրը կրակի նման լափլիզե-
լու, <<պարսից չար վիշապը քալեց Շիրակ
դաւառին վրայ>> եւ <<իբրեւ զփոթորկալից
ամպ մթագին բուռն զօրութեամբ եհաս
ի թագաւորանիստ Անի>> իր վրանը կանգ-
նելով քաղաքին դիմաց, եւ տարածելով
բանակը երկրին լայնութեան վրայ(11):

9 Մ. Ուռհ. Բ.
10 Ա. Լաստ. ԻԴ. էջ 110:

Անին, շինուած Ախուրեան մեծ գետին
վրայ, ամրացած հաստատուն եւ անմաւ

տոյց ահեղ պարիսպներով, զարդարուած
հոյակապ եւ բարձրաշէն մեծամեծ ապա-
րանքներով, մեծ բազմամբոխ քաղաք մըն
էր: Անի ունէր հարիւր հազար տուն, բը-
նակիչները փարթամ, քաղաքը կը պա-
րունակէր անբաւ գանձեր: Եւ երբ Յոյ-
ները զայն գրաւեցին, թողին զայն ինչ-
պէս որ էր: Բայց անոր զինուորական
կազմակերպութեան պատկերը ողբալի
էր: Բիւզանդական գրաւումը հազիւ սկը-
սած, Յոյներու առաջին գործն եղեր էր,
ինչպէս Հայաստանի ամէն կողմ, այսպէս

ալ Անի քաղաքէն տակաւ առ տակաւ հեւ
ռացնել հայկական գունդերը եւ հայ քաջ
իշխանները, անոնց տեղը դնելով բախ-
տախնդիր վարձկան պահակագունդ մը,
որուն գործը չէր, անշուշտ կռուիլ ի
շահ հայրենիքի մը՝ որ իրենը չէր,
պաշտպանել ժողովուրդ մը՝ որուն հետ
որեւէ հոգեկան եւ նիւթական կապ չու-
նէր: Յոյները, ինչպէս տեսանք, Անիի
վրայ՝ կարգեր էին յոյն դուքսեր, երբեմն
ալ նաեւ հայ իշխաններ, որոնք հայ ժու
ղովուրդին վրայ քսան տարիէ ի վեր
տուրքեր դրած էին: Երբ Ալփ-Աս լան եւ
կաւ ու բանակ զարկաւ Անիի առջեւ, քա-
ղաքին դուքսն էր հայազգի մը, Բագա-
րատ, հոգւով սրտով յարած յոյներուն,
եւ <<անոր իբր երկրորդ>> կար Գրիգոր ա-
նունով իշխան մը, որդի վրացի Բակու-
րանի(12), ժառանգ զինուորական ընտաւ
նիքի մը:

Չարագոյն բան մըն ալ այն էր, որ
բերդաքաղաքը չափազանց խճողուած էր,
որովհետեւ երբ թուրքերը Շիրակ դա-
ւառին մօտեցեր էին, ահագին թիւով
մարդիկ, կիներ, ծերեր եւ տղաներ եկեր
ապաւիներ էին քաղաքին պարիսպներուն
ետեւ: <<Այնչափ էր այդ բազմութ-իւնը,
կ*ըսէ Մ. Ուռհայեցին, որ անհաւատները
կը համարէին, թէ Հայաստանի մեծ մասը

11 Ա. Լաստ. անդ:
12 Մ. Ուռհ. Բ. 177:

պարիսպներու մէջ է, եւ սարսափ կը
զգային՝ կարծելով որ այդ բազմութ-ււնը
զինուորներ են>>(13): Եւ ինչ որ ամէնէն աւ
ւելի տագնապեցուցիչն էր, այդչափ բազ-
մութեան ոչ պաշար կար և ոչ ալ ջուր(14) :
Այդ դժուարին կացութեան մէջ էր Անին,
երբ Ալփ-Արսլան, 1064ի Յուլիս 21ին,
բուռն զօրութեամբ պաշարեց հսկայ բեր-
դաքաղաքը, որուն բարձր պարիսպներուն
եւ սքանչելի չէնքերուն վրայ ապշեցաւ
մնաց. բայց սկսաւ վարանիլ թէ ինչպէս
պիտի գրաւէր զայն, քանի բռնութեամբ
կամ պաշարումով անոր տիրանալու յոյս
չունէր. մանաւանդ կը մտածէր որ յոյւ
ները<<այկական հողին վրայ կատարուած
անընդհատ արշաւանքներէն ցնցուած,
յետ նենգութեամբ գրաւելու զայն, ղիւ
նուորապէս զօրացուցած պիտի ըլլային
արեւելքի այս միջնաբերդը: Այս վա-
րանումը փարատելու համար, քննիչներ
ուղարկեց ստուգելու թէ որ կողմը տկար
է, պատերազմը այդ կէտէն սկսելու հա
մար: Անոնք տեսան որ քաղաքը ամէն
կողմէ ամուր եւ անմատչելի է. միայն
մէկ կէտ մը կար ուսկից կարելի էր կըռ-
ուիլ, բայց ան ալ դժուարին: Սուլթանը
հրամայեց ճիշտ այդ կողմը կանգնել մեծ
եւ զարհուրելի բաբանը, որ իրեն հետ

բերած էր:
Երբ քաղաքացիները տեսան թշնամի

զինուորներու բազմութիւնը սարսափե-

ցան, որովհետեւ պատերազմի անպատ-

րաստ էին, բայց վստահ քաղաքին ամ-

րութեան վրայ, պատրաստուեցան պար-
սիկներու դէմ <<ուժգին զօրութեամբ>>(15):
Սարսափը կատարեալ խուճապի վերա-
ծուեցաւ, երբ տեսան քաղաքին առջեւ

կանգնած ահագին բաբանը, որ սկսեր էր
պարիսպը ծեծել. <<Եւ յայնժամ, կ՝ըսէ
Մ. Ուռհայեցին, յահէ չար գազանին դու
ղաց սասանելով ամենայն ազգք հաւատա-

ցելոց, սկսան լալ հայր ի վերայ որդւոյ

13 Մ. Ուռհ. անդ:
14 Ա. Լաստ. ԻԴ. 110:
15 Մ. Ուռհ. Բ. 176:

իւրոյ, եւ որդին ի վերայ հօր իւրոյ,
մայր ի վերայ որդւոյ իւրոյ եւ դստերն,
եւ դուստր ի վերայ մօր իւրոյ, եղբայր՝
զեղբայր, սիրելին առ սիրելին իւր>>(16):

Երբ պաշարումը երկարեցաւ, յուսաւ
կըտուր լալով եւ հառաչելով բոլոր քա-
ղաքը պահքի եւ աղօթքի դիմեց: Այդ
միաբան լացի եւ հառաչանքի օրը <<հազար

եւ մէկ եկեղեցիներ, կ՝ըսէ Մ. Ուռհայեւ
ցին, ի պատարագի կայր յԱնի>>(17): Հոս

ալ, ինչպէս ուրիշ քաղաքներու մէջ տես-
նուեցաւ որ <<եկեղեցի ի պատարագի
կայր>> բացատրութիւնը ցոյց կու տայ պա
տարագ մատուցանելիք սեղաններ, որոնք

ամէնէն աւելի բազմաթիւ էին Անիի եկե-
ղեցիներու զանազան խորշերու մէջ, եւ

այդ լալու եւ հառաչանքի օրը քահա--
նաները պատարագ կը մատուցանէին :
Այս հսկումի ատեն՝ Բագարատ դուքսը,
իբրեւ վերջին հնարք, քաղաքացիներէն
ժողվեց պատերազմող հզօր մարդիկ, ու
րոնց հետ խառնեց ձեռքի տակ ունեցած
քանի մը դինուորները, եւ սկսաւ վերէն
քաջութեամբ պատերազմիլ թշնամիին
դէմ, եւ անոնցմէ շատեր գետին տապա
լեց: Բայց որովհետեւ մեծ բաբանը ստէպ

ստէպ կը բախէր, պարիսպին անցնելիք
նեղ մասը վտանգուեցաւ: Ասոր վրայ Բա,

դարատ իր ոյժերը հաւաքելով այդ կէ-
տին, բոլոր ղօրութեամբ պատերազմե-

ցաւ: Բայց որչափ որ ան պատերազմը կը
սաստկացնէր, այնչափ ալ թշնամիները
կը սաստկացնէին բաբանին հարուածնե-

րը: Եւ թէպէտ Գրիգոր Վրացին շատ հը-
նարքներ փորձեց բաբանին դէմ, բայց
չկրցաւ տկարացնել անոր զօրութիւնը.

ասոր համար ամէնքը յուսալքուեցան,
չկարենալով հնարք մը գտնել, չարիքը
խափանելու(18):

Օր մը ամբողջ այս գործողութիւնը տե-

ւեր էր. բայց երկրորդ առաւօտը, դեռ
արեւը չծագած, երբ թշնամին բաբանը

16 Մ. Ուռհ. անդ:
17 Մ. Ուռհ. Բ. 177:
18 Հմմտ. Չամչեան, Պատմ. Բ. 979:

դարձեալ շարժեց պարիսպին վրայ, կոր-
ծանեցաւ վտանգուած մասը: Ասոր վրայ՝
թուրքերը առ հասարակ աղաղակ արձա-
կեցին, միաբերան աղաղակեցին նաեւ
քաղաքացիները: Թուրքերը ուրախութեւ
նէն աղաղակեր էին, որովհետեւ կը կար-
ծէին թէ այդ փլած անցքէն, պիտի կա-
րենան դիւրութեամբ մտնել քաղաքը. իսկ
քաղաքացիները վախէն աղաղակեր էին,
որովհետեւ կը կարծէին թէ պարիսպէն
ուրիշ մասեր ալ կործանած ըլլան(19):

Հրոսակները, ԱլփոԱսլանի ձայնէն
խրախուսուած՝ դիմեցին փլած տեղը եւ
փութացին ներս մտնել. բայց որովհետեւ
տեղւոյն անցքը նեղ եւ քարուտ էր, կա-
րելի չէր համարձակ մտնել քաղաքին մէջ:
Իսկ քաղաքին զինուորները տեսնելով թէ
կարող են զանոնք անկէ վանել; պատեւ
րաղմեցան թշնամիներուն դէմ, կոտորե-
լով բաւական թուով մարդիկ: Կռիւը
տեւեց երեք ժամ(20):
- Երբ Ալփ-Ասլան տեսաւ թէ կարելի չէ

պարիսպին փլած կողմէն քաղաքը մտնել,
եւ ուրիշ կողմէ հնար չէ պատերազմիլ
կամ բաբանը ուրիշ կողմ ուղղել, քաղա-
քը առնելէ յուսահատած <<կ՝ուղէր չուել>>,
որպէսզի իր զինուորները զուր տեղ չկու
տորուին: Պաշարումը տեւեր էր քսանեւ-

հինգ օր, ինչ որ հին ժամանակներու հաւ
մար կը նկատուէր երկար պաշարում: Երբ
Ալի-Ասլան այս խորհուրդը կորոճար,
բերդաքաղաքին մէջ կը պատահէր զին--
ուորական վատ գործ մը: Բագարատ եւ
Գրիգոր, կայսերական ստրկամիտ ղօրա-
վարները, ղորս Ուռհայեցին կը կոչէ <<ա-

նօրէն իշխանքն Հոռոմոց՝ զորս կացու-
ցեալ էր թագաւորն պահապանս տանն
հայոց, սկսան ամրանալ ի վերին եւ ի
ներքին բերդն>>(21): Այս դասալքութեան
պատճառն այն էր, որ Հոռոմներու երկու

19 Հմմտ. Չամչեան, անդ:
20 Հմմտ. Չամչեան, անդ:
21 Մ. Ուռհ. Պատմ. Բ. 177:
22 Ա. Լաստ. ԻԴ: 110,
23 Մ. Ուռհ, Բ. 177:

իշխանները վախով լի, փրկութեան ամէն

յոյս կտրած, պատերազմելէ ձանձրա-

ցած, կարծելով թէ թուրքերը մեքենաւ
ներով պատերազմը աւելի պիտի սաստ-
կացնեն, խորհուրդ ըրին՝ կա՛մ վերին
բերդը ամրանալ, կամ փախչիլ, եւ կամ
անձնատուր ըլլալ: Առաջին կէտը գոր-
ծադրելով՝ Բագարատ եւ Գրիգոր իրենց
զինուորներով միասին փութացին ելան
ներքնաբերդը եւ հոն ամրացան, թողլով
յուսակտուր ժողովուրդը իր տխուր բախ-
տին:

Գրեթէ մի եւ նոյն ժամանակ, Ալփ-
Ասլան, որ արդէն ծրագրեր էր, ինչպէս
տեսնուեցաւ, Անիէն քաշուիլ, նկատելով
անոր ամուր եւ անմատչելի դիրքը, հրա-
մայեց իր բանակին որ պաշարումը վեր=
ցընէ եւ քաշուի դէպի Պարսկաստան, հե-

տը առած բոլոր կահ կարասին : Ալփ-
Ասլան նահանջի հրամանը տուած ժամաւ
նակ՝ չէր գիտեր թէ կայսերական զօրա-
վարները յուսահատութեան մատնուած
են, այնպէս որ ականատես Ա. Լաստի-

վերտցին կրցաւ գրել. <<Եւ զայն ոչ գի-
տացեալ (Ալփ-Ասլան) թէ էարկ Տէր ի

մէջ պահապանաց եւ իշխանացն երկպա-
ռակութիւն եւ անմիաբանութիւն, ամբու
խումն եւ բաժանումն, եւ անդէն թողեալ
զգործ պատերազմին (Բագարատ եւ Գրիւ
գոր) ի փախուստ դարձան>>(22) : Այսպէս
ալ ասոնք չէին դիտեր թէ Սուլթանը իր
բանակով սկսեր էր նահանջել: Եթէ Անին
պաշտպանողները քիչ մը դիմադրական
ոդի ցոյց տուած ըլլային, Բագրատու-
նեաց հոյակապ մայրաքաղաքը ոչ պիտի
առնուէր, եւ ոչ ալ անոր ժողովուրդը
պիտի կոտորուէր:

ԱՆԻԻ ԳՐԱՒՈՒՄԸ

Ոչ ոք կը մտածէր թէ Անին ականատես
պիտի ըլլար ողբերգական տեսարանի մը.
մէկ կողմէն <<յորժամ տեսին քաղաքացիքն
զաստուածուրաց պահապանացն ամրա-
նայն՝ բեկան, եւ այր իւրաքանչիւր ի
փախուստ լինէր առանց պատճառի>>(3):
Միւս կողմէ անոնք չէին գիտեր թէ թըշ-

նամին Պարսկաստան մեկնած է, այլ կը
կարծէին պարզապէս հեռացած, որպէս_
զի պատրաստուին եւ նոր յարձակում
գործեն անպաշտպան քաղաքին վրայ. ու
րով անոնց կրած տագնապը կրկնապատ-
կուեցաւ, համարելով թէ քիչ ատենէն

թշնամին շուտով յարձակում պիտի գոր
ծէ, ներս պիտի մտնէ եւ ղիրենք սուրէ
պիտի անցընէ: Այսպէս ալեկոծ եւ շփոթ,
խռովութեան ծփանքի մէջ տատանելով,
սկսան կոծել ու լալ: Ապա, օդուտ քաղեւ
լով թուրքերուն բացակայութենէն, քա-
ղաքացիներէն շատերը, առանց պատճաւ
ռի, աւելի քան յիսուն հազար հոգի, քա-
ղաքին միւս կողմէն դուրս ելլելով սկսան
փախչիլ ու ցրուիլ. իսկ քաղաքին մեծաւ
մեծները, կը դրէ Ուռհայեցին, <<երթեալ
լալով եւ անկանէին ի վերայ գերեզմա-
նացն առաջին թագաւորաց հայոց, եւ
անդ կոծ առեալ սաստկապէս լալով եւ
ասէին, եթէ. արիք տեսէք զտունդ հայ-
րենեաց ձերոց>>(24):

Սակայն Անեցիներու չար բախտէն՝
Սուլթանին սպառաղէն վերջապահ դուն-
դը, բազկացած չորս հարիւր հոդիներէ,

որ դեռ քաղաքին սահմաններէն հեռացած

չէր, լսելով քաղաքացիներու աղաղակը,

տեսնելով շատերու ցրուիլը, զարմացան

մնացին, չգիտնալով եղածին մեկնութիւն
մը տալ՝ զինուորներէն մէկը դիմեց դէպի
քաղաքին դուռը, եւ երբ լսեց խռովայոյզ
շփոթութեան գոչումը, եւ շատերուն փա-
խուստի խուճապը, փութով ետ դարձաւ՝

դէպքը իր ընկերներուն իմացնելու հաւ
մար: Անմիջապէս զինուոր մը ղրկեցին
Ալփ-Ասլանին, աւետիս տալու համար,
իսկ միւսները դիմեցին քաղաքը, տեսան

որ պարիսպը <<անպահապան>> է(25) փլած
կողմէն, եւ տեսնելով յուղուած մարդոց
եւ կիներու աղմուկը, իրենք ալ շփոթեւ
ցան, ընելիքնին չդիտնալով. յանկարծ
գաղափար մը ծագեցաւ մտքերնուն մէջ,
յափշտակեցին մանուկ մը մօր գիրկէն,
քաղաքէն դուրս ելան, եւ շտապով հաս-

ցուցին դայն Սուլթան Ալփ-Ասլանին,
ըսելով. <<այս քեզ նշան ի քաղաքէն, զի

ահա առաք զքաղաքս Անի>>: Սուլթանը
նախ զարմացած՝ չուղեց հաւատալ, բայց
տեսնելով մանուկը, եւ անոնցմէ տեղեւ
կանալով անցած դարձածը, համոզու եւ

ցաւ զինուորներուն ըսածին, եւ ըսու
<<աստուածն նոցա մատնեաց զնոսա այսօր
զանառ քաղաքն ի ձեռս իմ>>(26): Այն ատեն

Արի-Ասլան իր ղինուորներու բազմու-
«թեամբ անմիջապէս ետ դարձաւ և մուտք
դործեց Անի քաղաքը, ուր մինչեւ այդ
ժամանակ ոչ մէկ թշնամի ոտք կոխած
չէր:

ԱՆԻԻ ԿՈՏՈՐԱԾԸ

Անօրէն յաղթութենէն վերջ, սելճուքնեւ
խուժեցին Անի քաղաքին մէջ, իբրեւ

արջ վիրաւոր եւ արեան ծարաւի, կա--

տաղաբար դիմեցին, դաղանաբար յար-
ձակեցան. նա մանաւանդ անոնք, որ պա--

շարման ժամանակ, պաշարուածներէն

չարաչար հարուածներ ընդուներ էին, աւ
նոնք անղէն ու անպաշտպան բնակիչնե-

րու վրայ բռնած էին <<երկու քաջասուր

դանակներ, է՝ ըսէ Մ. Ուռհայեցին, իւ-
րաքանչիւր ձեռքին մէջ հատ մը, եւ եր-
րորդ մը ակռաներուն մէջ>>(27): Այսչափ
բաւական է, հասկնալու համար թէ ինչ-
պիսի ահաւոր կոտորածով մը սելճուք-
եան թուրքերը իրենց անունը պիտի յա
ւերժացնէին տիեզերահռչակ քաղաքին

տարեդրութիւններուն մէջ: <<Սկսան զա-
մենայն քաղաքն առհասարակ կոտորել

անողորմաբար, եւ զայնքան բազմութ-ււն

քաղաքին նման դալար խոտոյ հունձ, ա-

ծին, եւ կամ որպէս զքարակոյտս ի մի-
մեանց վերայ կոյտ արարին - եւ առ վայր
մի ծովացաւ ամենայն քաղաքն ար-
համբ>>(28): Ալ աւելի սոսկալի է ականաւ

տես Լաստիվերտցիի վառ եւ կենդանի նը-
կարագրութիւնը: Յետ ըսելու թէ <<իբրեւ

24 Մ. Ուռհ. Բ. 178:
25 Մ. Ուռհ. անդ:
26 Մ. Ուռհ. անդ:
27 Մ. Ուռհ. անդ:
28 Մ. Ուռհ. Բ. 178-179:

զկուտակումն ալեաց ծովու ի ծոց քաղա-
քին հեղուին, եւ զպարսկական սուրն ի
գործ արկեալ, ոչ ումեք խնայէին>>, կ՝իջ-
նէ ղարհ ուրելի մանրամասնութիւններու:
<<Անդ էր տեսանել զվիշտս եւ զտագնապս
իւրաքանչիւր հասակի. զի ի գրկաց մար-
ցըն յափշտակեալ լինէին մանկունք անու
ղորմաբար զքարի հարեալ, եւ մարքն աւ
րեամբ եւ արտասուօք զմանկունս իւրեանց
թանային. զհայր եւ զորդի մի սուր խող
խողէր. զի ծերք եւ երիտասարդք, քա-
հանայք եւ սարկաւագունք զմի սրոյ ճա-

շակ մահու ընկալան, զի լցաւ քաղաքն լի
ծայրիւ եւ ծայրիւ, եւ ճանապարհ էր
մարմին սպանելոցն. զի ի բազմութ-ենէ
կոտորելոցն եւ յանթ-ուելի դիականցն վը
տակն մեծ, որ անցանէ առ քաղաքաւն,

ներկանէր արեամբ. եւ գազանք վայրի եւ
ընտանի եղեն գերեզման դիականցն,
վասն զի ոչ գոյր որ թաղէր եւ հարկաւոր
հողովն ծածկէր գխողխողեալսն»>29):

Ամէնէն աւելի Վարդան պատմիչն է որ
քանի մը տողերու մէջ կաափոփէ ու կը
խտացնէ թշնամիին բնածին անգթու-
թիւնը. Ալփ-Արսլան, կը դրէ նա, <<հաւ

զար այր զենու ի փոս մի, եւ լոգանայ յա-
րեան, զոհ մեռելոց իւրոց արարեալ>>(30):
Մարդկային արիւնով լուացուիլ եւ այն
օգոստոս ամսուն մէջ, յետին բարբարու
սութեան յատկանիշ է: Յետ արիւնալից
կոտորածին, զինուորները տուներու եւ
պալատներու դռները խորտակելով, հա-
յոց բոլոր մեծամեծ իշխանները բռնեցին,
դառն տանջանքներով լլկեցին, ստիպելով
որ ցոյց տան իրենց դանձերուն տեղերը.
ոմանք կապեցին եւ ծեծեցին, ուրիշները
խողխողելով անոնց դիակները մաս առ
մաս կտրելով թողուցին անոնց տուներուն
մէջ(31): Իսկ Մ. Ուռհայեցին կը վկայէ թէ
<<ամենայն մեծամեծ իշխանքն տանն հաւ

յոց, եւ դասք ազատացն երկաթի կապաւ
նօք կային առաջի Սուլթանին>>(32): Թուր-

29 Ա. Լաստ. ԻԴ. 110-111:
30 Վարդան Վրդ. Պատմ. էջ 101:
31 Հմմա. Չամչեան, Պատմ. Բ. 981:

քերը իրենց դառնութեան մաղձը ամէնէն
աւելի եկեղեցականներու վրայ թափեցին.
ձերբակալելով պատուական քահանաներ
սուրէ անցուցին, ուրիշներ կրակով այ-

րեցին, ոմանք տանջանքներով փճացու-
ցին, ուրիշներ ջուրի մէջ խեղդեցին, դեռ
ուրիշներէ պահանջեցին ցուցնել եկեղեւ
ցիներու դաղտնի գանձերը եւ անոնց
չյանձնուելուն համար <<բազում սրբասը-
նունդ քահանայք այրեցան հրով, նա եւ
զոմանս յոտից մինչեւ ցգլուխ քերթեալ
չարաչար խոցուածով, որ եւ տեսողացն
սոսկալի էր>> (33): Քաղաքացիներէն մեծ
բաղմութիւն մը առանց ազգականի կամ
մտերիմ բարեկամի ուշ դարձնելու, այլ
վախէն մղուած, փախեր էր գլխուն ճար
գտնելու: Ասոր է որ կակնարկէ Լաստի-

վերացին - <<Իսկ բազմութիւն արանց եւ
կանանց յապարանս թագաւորացն դիմեալ
իբր թէ կարիցեն ապրիլ, եւ այլքն ճողու
պրեալ յամուրն որ Ներքին բերդ կո-
չի>>(4):

Ընթերցողը չկարծէ թէ մեր ականա-
տես կամ ժամանակակից պատմագիրները

թշնամիին անլուր անգթութիւնները
պատմելով չափազանցած են ո՛չ. անոնք
հաւատարմօրէն արձանագրած են մերկ
եղելութիւնները:

ԱՆԻԻ ԱՒԵՐՈՒՄԸ

Անլուր անգթութիւններուն առընթեր՝
տեղի ունեցաւ նաեւ քաղաքին աւերու-
մը: Շատ մը եկեղեցիներ կողոպտելէ,
անոնց բոլոր ղարդերը մերկացնելէ եւ աւ
նոնց սրբութիւնը պղծելէ վերջը, կրակի
տուին: <<Չարագործ աղգէն մէկը, կըըէ
Մ. Ուռհայեցին, գաղտնի ճանապարհով
բարձրացաւ կաթողիկէ եկեղեցիին գըմ-
բէթին ծայրը, եւ մեծ աշխատանքով վար
նետեց արծաթէ թանկագին խաչը, որ կը
ղարդարէր մայր տաճարին գագաթը>>:

32 Մ. Ուռհ. Բ. 179:
33 Մ. Ուռհ. անդ:
34 Ա. Լաստ. ԻԴ. 110:

Խաչակործան պիղծը, կը շարունակէ
նոյն պատմիչը, խորափոս տեղերէ ներս
մտաւ, կտրեց ու վար նետեց բիւրեղէ
հսկայ ու մեծագին ճրագարանը կամ ջա-
հը, որ փշուր փշուր եղաւ: Յետոյ նոյն
պատմագիրը կը յաւելու. <<Իսկ յորժամ
մանրեցաւ պլոր կանթեղն՝ որ այլ չէր
լեալ ի վերայ արարածոց, լուեալ Սուլ
թանն յոյժ վիրաւորեցաւ>>(35): Յիրաւի,
Ալփ-Ասլան իրաւունք ունէր այդ ջահին
փճացումին վրայ ափսոսանալու, ոչ թէ
գեղարուեստի սիրոյն համար, որմէ ի
սպառ զուրկ էր, այլ որովհետեւ գեղար-
ուեստի այդ չնաշխարհիկ գործը, ղոր
Սմբատ Տիեղերակալը բերել տուեր էր
Հնդկաստանէն, <<Բիւր մի դանձուց>> ար-
ժեր էր, եւ կը կշռէր 12 լիտր(36). անդնա-
հատելի հարստութիւն մը, որ վայրագ
Սուլթանի ձեռքէն կը փախչէր:

Մինչդեռ հրոսապետին զինուորները
այդպիսի անողորմ կոտորածներու եւ
քանդումներու ետեւէ էին, երկինքը սկը-
սաւ սուգ բռնել եւ լալ քաղաքին վրայ,
մանաւանդ հայ աղգին վրայ: Յիրաւի եր-

կինքը յանկարծ մթնեց, խաւարեցաւ, աւ
հագին կերպով որոտաց եւ գոչեց, եւ
թափեց այնչափ յորդ եւ սաստիկ անձ-

րեւ, որ քաղաքին մէջ հեղեղ մը յարոյց.
<<Յորժամ ընկէց զխաչն ի գումբէթէն,
կ՝ըսէ Մ. Ուռհայեցին, նոյնժամայն եղեւ
սաստիկ որոտմունք եւ անձրեւ բազում եւ
զամենայն զգէշն կոտորածոյն ելից JԱ-
խուրեան գետն, եւ լուաց յարենէ զամե-
նայն քաղաքն>>(37):

Թէեւ այս դիպուածին վրայ Թուրքերը

քիչ մը դադրեցան քաղաքը քանդելէ,
բայց երկրորդ օրը դարձեալ սկսան քա-
ղաքին մէջ պրպտումներ կատարել եւ նո-
րանոր աւերներ գործել: Հուսկ թշնամին

իր յաղթանակը վերջացուցած չէր նկա-

տեր, եթէ պատերազմելով չտիրէր ներք-

նաբերդին, որուն անաշխատ տիրեց, վա-

սընզի անոր պահակագունդը, քաղաքին

գլխուն եկած հարուածներէն սարսափած,

գաղտնի ճամբով անկէ վատաբար փախեր

էր(38):

Բազմավէպ 1963

Երբ Ալփ-Ասլան Անիի տիրեց եւ աւ
ւերեց, կըըէ Ուռհայեցին, հրամայեց որ
գերի տարուին <<ամենայն մեծամեծ իշ
խանք տանն հայոց եւ հասք ազատացն. ...

եւ կանայք գեղեցիկք եւ ահարկուք ի փա
ռաւոր տանէն, վարեցան ի պարսիկս ի
գերութ-ււն. եւ անհամար մանկունք լու=
սատեսիլս, վայելուչս աղջկունս տարան

զհետ մարցն>>(39): Խաչը, որ մայր տաճաւ

րին դմբէթի դագաթէն վար նետեր էին,
Սուլթանին հրամանով զինուորները տաւ
րին Նախջուան քաղաքը, եւ դրին մղկի-
թի դրան յատակին վրայ, որպէս ղի մրտ-
նողները անոր վրայ կոխեն <<որ կայ մին-
չեւ ցայսօր>>(40), սակայն քիչ ժամանակ

վերջ, արդէն գողցեր են(41):
Սելճուքեան տիրապետութիւնը հաս-

տատելու համար մեր երկրին մէջ, Սուլ-

թանը պէտք էր Անիի բիւղանդական տիւ

րապետութեան հետքը ջնջէր. ուստի քա-
ղաքին վերակացու դրաւ ազդով պարսիկ

մը, անոր ձեռքին տակ դնելով իր ղին-
ուորներներէն կաղմուած պահակախումբ

մը, նոյնպէս ըրաւ այն բոլոր քաղաքնե-

րուն մէջ, ղոր հոռոմներու ձեռքէն խլեր
էր: Բարեբախտաբար Անին բոլորովին
աւերակ ու անմարդաբնակ չեղաւ, եւ

Ալի-Ասլան սուրէ ճողոպրած հայերը
գործածեց քաղաքին քանդուած մասերը

շինելու. ու այլ եւ այլ տեղերէ ալ մար-
դիկ բերելով, հոն բնակեցուց: Թէպէտ

քիչ ժամանակի մէջ քաղաքը դարձեալ

լեցուեցաւ, բայց ոչ ինչպէս էր առաջ(42):

Անի մեծ քաղաքին առումը եւ աւերու-

մը տեղի ունեցեր էր <<ի տօնի Տիրամօրն,

յաւուր երկշաբթոջ>>(43), որ է Վերափոխ-

35 Մ. Ուռհ. Բ. 179 Պըլօր, որ կը նշանակէ ոս-

կի կամ սառնատեսակ ոսկի մը:
36 Մ. Ուռհ. Բ. 179:
37 Մ. Ուռհ. Բ. 180 :

38 Հմմտ. Չամչեան, Պատմ. Բ. 982:

39 Մ. Ուռհ. Բ. 179:
40 Մ. Ուռհ. Բ. 180:
41 Հմմտ. Չամչեան Բ. 982:
42 Հմմա. Չամչեան, անդ:

43 Սամուէլ Անեցի, էջ 112:

1963 Յունուար - Մարտ

ման երկրորդ օրը, 1064 թուականի Օդոս--

տոս ամսուն 16ին:
Դիտողութեան արժանի կէտն այն է որ

ժամանակակից Ա. Լաստիվերացին,

քաղաքին՝ ղոր ինքը <<տիեզերահռչակ>>$

է՝ անուանէ, թշուառութիւնները կենդա-#

նի գրչով նկարագրելէն ետքը՝ կարծես

բնաւ դութ չի զգար, ոչ մէկ ողբ, ոչ մէկ

հառաչանք, այլ պարզապէս կ՝ըսէ. <<Այս

է բաժին անիրաւ քաղաքաց, որ շինեն

զինքեանս արեամբ օտարաց, եւ ի քրտանց

տնանկաց փարթամանան, եւ ի վաշխից

եւ յանիրաւութեանց զտունս իւրեանց

ամրացուցանեն. եւ ինքեանք զմիտս իւր
եանց անողորմ ունելով առ աղքատս եւ

տնանկս, միայն հեշտութեան եւ փափ-

կութեան սպասեն, եւ ի գործոց աղտե-

ղութեանց ոչ խորշին, այլ միայն արբեալ

լինին ի ցանկութեանցն, որ զնոսա ըմ-

բըռնեալ ունի: Եւ արդ, զի՞նչ լինի նոցա

ի հասանել բարկութեան Տեառն. սպառին

եւ պակասին որպէս մոմ յերեսաց հրոյ,

եթէ թագաւոր իցէ եւ եթէ իշխան>>(4):

Օրմանեան պատրիարքը, հրապուրուե-

լով <<շինեն զինքեանս արեամբ օտարաց,

եւ ի քրտանց տնանկաց փարթամանան>>

բացատրութենէն, կ՝եղրակացնէ՝ թէ
պատմիչին միտքն է ոչ թէ հայերը, այլ

յոյները դատապարտել>>(4)):

Բայց
տիրապետող

աւելի ճիշտ է ողբերգակ պատմիւ

մեղադրանքները մեկնել Հա-
չին խիստ

վրայ: Ա. Լաստիվերտցիի մտքին

մէջ,
յոց

Անի քաղաքը <<Երիքովն է, որուն

բնակիչները իրենց աշտարակներու ամ-

րութեան վստահացած կը կարծէին թէ
Ամենակալին սուրը չէր կրնար իրենց

<<Ամուրն
ալ

մօտենալ>>(46). ապա կը յաւելու.

Անի եւ որ շուրջ զնովաւ դստերք իւր աւ

ռաւել յամբարտաւանութիւն կրթեալ
մին-

ընդդէմ երկնից կայթս հարկանէին.
Պար-

չեւ շարժեաց Աստուած
տեսանել
զթագաւորն

թէ զինչ
սից փոխանակ ինքեան

44 Ա. Լաստ. ԻԴ, 111:
Ա. 1265:

45 Մ. Օրմանեան, <<Ազգապատում>>

46 Ա. Լաստ. ԻԴ, 108-109 :

գործի ի նմա>>(47) 3 Լաստիվերտցի, որ
ամանակակից էր, որ այնքան գեղեցիկ

կերպով նկարագրած էր Բագրատունեաց

Անի= թագաւորութեան փառքը, գիտէր որ հայ

իշխանները, ազնուական դասակարգը եւ

հարուստ վաճառականները՝ վարձկան օւ

տարներու արիւն քրտինքով եւ վաշխով

կամ անիրաւ կեղեքումներով փարթամ

դարձեր են, ժլատ գտնուելով դէպի աղև

քատները: Եթէ հայոց մեծատուններուն

դէմ մղուած չըլլային անոր այս խօսքեւ

րը, անիկա այդպէս խիստ կերպով պիտի

չդատէր Անին, եւ պիտի խղճար անոր

վրայ, ինչպէս որ իր զգայուն գրիչով

խղճացեր էր Արծնի եւ ուրիշ հայ քաղաք-

ներու վրայ: Ականատես պատմիչը ուրիշ

տեղ մը Ալփ-Ասլանի վրայ խօսելով՝

այսչափ, միայն կակնարկէ. <<զԱնի խող--

խողմամբ սրոյ եւ հրկիզութեամբ ամայի

եւ անապատ արար>>(48), առանց ողբի եւ

առանց կաթիլ մը արցունքի:

Սակայն ինչ որ ալ ըլլայ, ընթերցողը

չկարծէ թէ բիւղանդական քաղաքակաւ

նութիւնն ալ մաս ունեցած չըլլայ՝ մէկ

կողմէ յոյներու նենգութեան երեսէն հա-

յերը իրենց անկախութիւնը կորսնցուցին,

Սելճուքեան արշաւանքներուն առջեւ սը-

րակոտոր եղան. Անին դեռ նոր քանդուած

էր, Կարսի թագաւորութիւնը ցրուած.

միւս կողմէ ալ հայրապետական աթոռը

թափուր մնացած էր, իսկ մնացած հաւ

յերն ալ ցրուած արեւելեան Անատոլուի

բոլոր հողերուն վրայ:

ԳԱԳԻԿ ԱԲԱՍԵԱՆԻ ՃԱՐՏԱԸ_ ՀՆԱՐՔԸ

Անի քաղաքին դրաւումը անմիջապէս

աղդեց Կարսի վրայ, Վանանդ գաւառին

մէջ, որ սահմանակից է Շիրակ գաւառին:

Գագիկ Աբասեանի մտքին մէջ դեռ թարմ
էր Սելճուքեան ջոկատին արշաւանքը,
որուն գլուխ կանգնած էր ինչպէս տե-

սանք, Իպրահիմ-Իբն-Ինալ, եւ Կարսի

47 Ա. Լաստ. ԻԴ. 109-110
48 Ա. Լաստ. ԻԵ. 115:

թագաւորը փրկուած էր շնորհիւ Տուղրիլ
Բէկի, որու առջեւէն փախեր էր, Սելճուք-
եան վաշտին ասլստամբ պետը: Գագիկ
Աբասեան, որ հազիւ աղատեր էր Սուլ-
թան Տուղրիլի բանակներու հարուածնեւ
րէն, վարանումով պաշարուեցաւ, եւ
սկսաւ մտածել թէ ինչ ձեւով պիտի կա-
րենայ փրկել իր անձը եւ իր դաւառը Ալի-
Ասլանի ձեռքէն. որովհետեւ չէր հաւ
մարձակեր եւ չէր ուղեր փախչիլ, պա-
տերազմիլ չէր կրնար այդչափ բաղմու-

թեան դէմ: Մինչդեռ անիկա այս տարաւ
կուսանքին մէջ կը վարանէր, <<Սուլթաւ
նը, կ ըսէ Մ. Ուռհայեցին, անոր պատ-
դամաւոր զրկեց որպէսզի իմացնէ որ
գայ, երկրպագէ եւ հնաղանդի իրեն>49:
Սակայն Գագիկ <<այր հանճարեղ եւ ի
մաստասէր>>, որ Սուլթանին միտքը հաս
կըցեր էր, պատդամաւորին հասնելէն աւ
ռաջ՝ ճարտար հնարք մը խորհեցաւ, կ՝
սէ Մ. Ուռհայեցին, <<անմիջապէս հադաւ
սգաւորի սեւ ղդեստ եւ գետինը մոխիր
ցանելով, նստաւ անոր վրայ, կրթնած
սեւ բարձի մը վրայ>>50: Երբ պատդամա-
ւորը տեսաւ ղինքը այդպիսի սգատեսիլ

կերպարանքի մը մէջ, շատ զարմացաւ եւ
ըսաւ անոր. <<Դու թադաւոր մարդ ես,
ինչո՞ւ այդպիսի սեւաղգեստ ու սդաւոր
ես>>. այն ատեն Գաղիկ հառաչելով պա-
տասխանեց. <<Այն օրէն որ մեռաւ իմ սի-
րելի բարեկամս Տուղրիլ թագաւորը, եղ-
բայր Ալփ-Ասլանի, հագայ ես սեւեր եւ
մեծ սուգ կը բռնեմ անոր վրայ>>: Պատ-
գամաւորը այս խօսքերը լսելով ղարմա-
ցաւ, եւ իսկոյն գնաց պատմեց Արի-Աս-
լանի ինչ որ տեսեր ու լսեր էր: Սուլթա-
նը հիանալով այս բանին վրայ, դութով
ու սիրով կապուեցաւ հայ թագաւորին
հետ, եւ ինքը անցած իր բանակին դլու
խը, եկաւ Կարս, եւ ուղղակի դիմեց Գա-

դիկ թաղաւորին, դրկեց դայն, փաթ-
թուեցաւ անոր պարանոցին, ծածկեց ղայն
մեծ գութով եւ սիրով, եւ հագուեցուց
անոր արքայական պատմուճանը եւ մե-

ապէս փառաւորեց ղանիկա51:

Գազիկ Աբասեան, իր ճարտար կատաւ

Բազմավէպ 1963

կերդութեան վրայ գոհ, ուղեց արեւել-
եան առատաձեռնութեամը մը շլացնել
Պարսկաստանի Սուլթանը, պատրաստեւ
լով անոր եւ անոր զինուորներուն փառաւ

ւոր հացկերոյթ մը: Մ. Ուռհայեցին շա-
հեկան մանրամասնութիւն մըն ալ կու-
տայ դրելով. <<Եւ զայս այսպէս լսեցաք,
եթէ մէկ գառին վերայ զոր խորովեաց՝
ծախք եհան հազար դահեկան, եւ հարիւր
հազար դահեկան սեղան տուեալ Սուլթա-

նին եւ ամենայն զօրացն նորա , եւ այսու
գերծաւ խաղաղութեամբ>>52 : Ալի-Ասլան
Գաղիկ Աբասեանը հաստատելով իր թա-
դաւորութեան մէջ, 1064ի ամրան, վերա-
դարձաւ Պարսկաս տան:

ՎԵՐՋ ԿԱՐՍԻ ԹԱԳԱՒՈՐՈՒԹԵԱՆ

Թէպէտ Գագիկ Աբասեան բախտաւոր
ղտնուեր էր երկու անգամ աղատելով
Սելճուքեան թուրքերու արշաւանքնե-
րէն, բայց ինքն ալ քալեց այն կորստաւ
բեր ճամբէն, որուն վրայէն քալեր էին
Վասպուրականի եւ Շիրակի թագաւոր-
ները. ինքն ալ անոնց նման խորհելով որ
հանդիստ պիտի չձդեն ղինքը իր աշխար-

հին մէջ, դեսսլաններ ղրկեց Կոստանդին
Ժ. Դուկաս կայսեր, խնդրելով որ իրեն
շնորհէ պարսպաւոր քաղաք մը, կամ աւ
մուր դղեակ մը կալուածներով միասին,
յունական աշխարհին մէջ: Ասոնց փոխաւ

րէն, Կարսի թագաւորը կը խոստանար

կայսեր՝ Կարս մայրաքաղաքը, Վանանդի
բովանդակ դաւառը, անոր սահմաններով

միասին:
Արդէն Դուկասի ուղածն ալ այն էր,

հայ իշխաններու ձեռքով տկարացնել հայ
ժողովուրդին դիմադրական ոյժը, ձեռք

դնելու համար անոր վրայ, իբրեւ պատ-

րաստ որսի մը: Կայսրը Գագիկ Աբասեա-

նի տուաւ բերդաքաղաք մը Ծամնդաւ,
բիւղանդական Զոմանդոս, հիմա մեղի

49 Մ. Ուռհ. Բ. 180:

անծանօթ տեղ մը, Տաւրոսի եւ անտի-

տաւրոսի լեռնաշղթաներուն մէջ53, որուն

կցուեցան նաեւ Լարիս, Ամասիս եւ Կու

մանա քաղաքները, շրջակայ հարիւր գիւ-

ղերով միասին54: Եւ ըստ ուրիշ պատ-

միչի մը նաեւ Կեսարեա եւ Խաւատա-

նէ.55: Ասոնցմէ Լարիսը Սենեքերիմ թա-
դաւորին սահմանին մէջ էր, իսկ Ծամըն-

դաւը անոր որդւոյն՝ Դաւիթի տիրապեւ

տութեան մէջ, ինչպէս նաեւ Կեսարեան

եւ Խաւատանէքը: Բայց կերեւի թէ ժա-

մանակի ընթացքին՝ փոփոխութիւններ

կրած էին Արծրունիներու տրուած քա-

ղաքները:
Հաղիւ Դուկասի հաճութիւնը ստացած,

Գագիկ Աբասեան, 1064ի Նոյեմբեր ամ-

սուն, թողլով Կարս քաղաքը, Հայաստա-

հինաւուրց զարդերէն մէկը, եկաւ բը-նի
նակեցաւ Ծամնդաւ դղեակին մէջ, ոչ

իբրեւ թագաւոր, այլ իբրեւ իշխան մը:

Նոյնպէս համանուն երկու թագաւորնեւ

Գագիկ Աշոտեան եւ Գագիկ Աբաս-
րը,
եան, ինչպէս նաեւ Ատոմ Սենեքերիմեան,

եւ անոր եղբայրը Արու Սահլ՝
թափառական

իբրեւ մէյ-

մէկ հասարակ իշխաններ
աշխարհի զանաղան

կը շրջէին յունական

տեղերը:

ՀԱՅԱՍՏԱՆ ԻԲՐ ԱՅՐԻ ԿԻՆ ՄԸ

Այսպէս, հայկական հողին վրայ սուն_

պէս բուսած երկու հայ թագաւորնեւ
կի

տոհմային փառասիրութեան ծնունդ,
ըը, մայր հողէն սրբուեցան,
սունկի պէս ալ

թուրքերու ազդած վա-
լոկ Սելճուքեան

թագաւորութեան ջնջումով,
խէն: Կարսի

բոլորովին առանց թա-
Հայաստան մնաց

աղգային բանակի, ան-
դաւորի, առանց

գերի եւ կալանաւ
տէր ու անպաշտպան,

այրի կին մը. <<Նստաւ
ւոր, իբրեւ սգաւոր

աշխարհն Հայաստա-
ի սուգ այնուհետեւ

ծնօտի, յարտասուս հա-
նեայց, ձեռն ի

յամենայն զար-
մակեալ. կողոպտեալ

անշքացեալ յերեսաց
դուց, եւ ի սպառ

Ալիշան, Շնորհալի եւ պարագայ իւր, էջ 29:

սրոյ եւ գերութեան, յերեսաց հարուա-

ծոց եւ աւերութեան, յերեսաց անողոր--

մութեան թշնամեաց եւ դաւաճանութեան

ընտանեաց»5
Նոյն որդիական դորովով համակուած

է Մ. Ուռհայեցին դէպի հայրենի աշխար-

հը, որուն չէն բարգաւաճ վիճակը բաղ-
դատելով քարուքանդ եւ թշուառ վիճա-
կին հետ, իր վրայ խորապէս ազդեր էր:
Յետ ըսելու թէ իր աղնուականներուն հետ

Դադիկ հայրենի տունը թողլով, Կարսը,

գնաց հոռոմներու մօտ, այրած սրտով

կը յարէ դառնացած Գագիկ Աբասեանի

մասին. <<Այսպիսի նմանութեամբ գերեւ

ցաւ տունն Հայոց, եւ արեամբ լցաւ առ-
հասարակ աշխարհն ամենայն, որ եւ իբ--

րեւ զծով ծփայր ծայրէ ի ծայր, եւ քա-

կեալ ապականեցան հայրենական տունն

մեր լեալ, խախտեցաւ հիմն բնակութեան

Հայաստան ազգացս, զի ոչ մնաց տեղի

յուսոյ ապաւինի, եւ եղաք մատնեալ ի
ծառայութիւն ազգաց անօրինաց եւ օտար
գազանաց. ահա եկեալ կատարեցաւ ի վե-
րայ մեր բան Դաւթի մարգարէին որ աւ
սէր. Վաճառեցէք զժողովուրդս քո առանց

գնոյ, եւ ոչ գոյ թիւ աղաղակի մերոյ>>5.

Ա. Լաստիվերտցին, որ այդ դարու
շրջանին Հայաստանի վրայ տեղացած աւ
դէտները աչքով տեսած, եւ իր մորթին
վրայ անոնց փորձն առած, իր գրութեան

մէջ անդադար լացեր եւ անմխիթար ող-
բացեր էր, երբեմն Հայոց աշխարհը, եր-
բեմն հայ աղգը, կարծես այլեւս արցունք

չունէր թափելու Անի քաղաքին վրայ,

ղոր, ինչպէս ակնարկեցինք, խիստ կեր-
պով կը դատէ և լռութեամբ կանցնի Կար-

սի թագաւորութեան ջնջումին վրայէն:

ԽԱՉԻԿ ԿԱԹՈՂԻԿՈՍԻ ՄԱՀԸ

Խաչիկ Բ. կաթողիկոսը, որ երեք տաւ
րիէ ի վեր կապրէր Թաւաբլուրի անշուք

հայրապետանոցին մէջ, ուր կը շարունա-

կէր ապրիլ իր վշտակիր կեանքը, կայ-

55 Սմբատ գունտ. էջ 7S:
56 Չամչեան, Պատմ. Բ. 984:

է, սերական կասկածոտ ճնշման տակ, ան
չէր կրնար անշուշտ աղատ դործիչ մը
ըլլալ, գոնէ տարին անգամ մը շփման մէջ
մտնել իր հեռաւոր հօտին հետ, որ յու=
նական եւ թրքական սուրին մէջ առնը-
ւած, կ՝ոգորէր իր չար բախտին դէմ: Ի
րեն համար սրտի մեծ կսկիծ մըն էր թըշ-
ուառութեան մէջ յիշել փառքի օրերը,
ղոր տեսեր էր Անի քաղաքին թադաւորա-
կերպ հայրապետանոցին մէջ, որուն վը-
կայ է իր մօրեղըօր թագաւորավայել ու-

ղեկցութիւնը դէպի Բիւզանդիոն: Այս
կսկիծը շեշտելու համար, Մ. Ուռհայեցին
կը գրէր՝ թէ <<զայն ամենայն ածէր
զմտաւ Տէր Ճաչիկ եւ տեսանէր ի տառա
պանս զհայրապետական աթոռն Հայոց,
եւ կայր յոյժ վիրաւորեալ>>58:

Այժմ Պետրոս կաթողիկոսի յաջորդին
վիճակուած էր հեռուէն իմանալ իր ցա-
նուցիր, տառապող եւ ջարդուկտոր հօտին

վրայ տեղացող արկածներ եւ տագնապ-
ներ, առանց կարենալու թեթեւ մեղմա
ցում մը առաջ րերել: Անկասկած Անիի
աւերումէն վերջն է որ Մ. Ուռհայեցին
կը դրէր՝ թէ <<սուգ առնէր ի սրտի իւրում
տէր Խաչիկս, յիշեալ ջաւերումն հայրա-
պետական աթոռոյն տանն Հայոց, նա եւ
գխափանել աթոռոյ թագաւորութեանն
յազգէն Բագրատունեաց>>59: Ասով պատ--
միչը ըսել կ՝ուղէ թէ հայրապետը մէկ
կողմէ կ՝ողբար Բադրատունեաց մայրա-
քաղաքին կործանումը, եւ միւս կողմէ
Հայոց շքեղ հայրապետանոցին ջնջումը:

Բնական էր որ այսքան ցաւեր եւ տա
ռապանքներ փութացնէին Խաչիկ կաթու

դիկոսի մահը, որ տեղի ունեցած է 1065
թուի ամառուան վերջերը, վեց տարի
կաթողիկոսութիւն ընելէ ետք: Իրմով կը
վերջանար աղդակցական տուն մը, որ
հայրապետական աթոռին տուեր էր ետե-
ւէ ետեւ չորս կաթողիկոսներ, ամէնքն
ալ իրարու աղդական, որով աղղին մէջ

Բազմավէպ 1963

կաթողիկոսական տուն կազմեր էին, ղոր
Շնորհալին <<տունն Պետրոսեան>>60 կը կու
չէ, վերջին երկարակեացին անունէն առ-
նելով:

ԸՆՏՐՈՒԹԵԱՆ ԱՐԳԵԼՔԸ

Պետրոս Գետադարձի մեծադոյն արժա
նիքն եղեր էր, ինչպէս տեսանք, կանխա-
հոդ զդուշութիւնը, իրեն յաջորդ ընտրել
իր քեռորդին, ի վերջոյ անդրադարձած
ըլլալով իր յունամոլ քաղաքականութեան
առած վտանգաւոր ընթացքը: Իր քեռոր-
դին, Խաչիկ կաթողիկոսը, օտար հողի
վրայ պանդուխտ, պէտք էր աւելի հեռա
տես եւ շրջահայեաց ըլլալ, . իր կենդաւ
նութեան աթոռակից կաթողիկոս մը
ծել, որ նովին իսկ գործով իր մահէն ետ
քը աթոռին յաջորդ հռչակուէր, քանի որ
կը գտնուէր դէմ առ դէմ կայսրի մը, որ
ինչպէս կ՝ըսէ Մ. Ուռհայեցին, իր իշխա
նութեան առաջին օրէն <<խորհեցաւ խոր
հուրդ չար, եւ կամեցաւ բառնալ եւ խա-
փանել զաթոռ հայրապետութեան սրբոյն
Գրիգորի ի տանէն հայոց>>61 :

Բայց Խաչիկին սլակաս էր այդ հեռա
տես իմաստութիւնը, որով Կոստանդին
Ժ. Դուկաս կայսրը, րարեղէպ առիթ նը
կատեց հայրապետական աթոռին թա
փուր վիճակը, եւ հրաման հանեց որ նոր
ընտրութիւն չկատարուի, մտքին մէջ ու-
նենալով <<Քաղկեդոնական>> դաւանու-

թիւնը Հայոց ընդունիլ տալու պայմանը:
Անշուշտ, պայմանը՝ միացած էր նախա
պէս Խաչիկ կաթողիկոսի առաջարկուած
հարկ վճարելու կամ յունաց պատրիար-
քութեան հպատակելու առաջարկին հետ,
եւ պէտք էր որ ասոնք գործադրուէին,
որպէսզի կայսրը հաճէր կաթողիկոսա-
կան նոր ընտրութիւն շնորհել: Այս նպա-
տակին կը ծառայէր հայրապետական ա=

թոռին թափուր մնալը, որով հայերը կը
մնային անառաջնորդ ու անտէր, հոռու

1963 Յունուար - Մարտ 45

դառնալու սպառնալիքին տակ, մէջ փոխադրեալ, կայսերական անմիջաւ
մութեան

յայտնի կերպով կը դրէ Ն. Շնոր կան իշխանութեան ներքեւ կը գտնուէին:
ինչպէս

ըսելով. <<Հայոց հովուացն վախ Հայրապլտական աթոռը տարի մը պա-հալին
տունն Պետրոսեան ի բաց բար- րապ մնաց, մինչեւ որ անոր վրայ բազճանեալ,

յունաց ընդ մեզ զչարեալ, մեցաւ աւելի փառաւոր եւ սրբակեաց
ձեալ, որով

տուեալ, զի անտէ_ տուն մը, աղդային ղոյնով եւ հռչակով
այլում

ասեն
լինել

եղեալ,
թոյլ ոչ

լիցին ի կրօնս մեր յար եւ նման Լուսաւորչի տան, տալով
րունչ Հայոց աննման հայրապետներ, ինչպէս
դարձեալ>>62 : տունը:

Կայսերական արդելքին դժուարութիւն տուեր էր Գրիգորեան

չսլատահեցաւ, վասն ղի հայոց բոլոր (Շարունակելի)
թադաւորական իշխանները Փոքր Հայքի

Հ. ՍԱՀԱԿ ՏԷՐ-ՄՈՎՍԷՍԵԱՆ

62 Ն. Շնորհ. Վիպս. 544:

Ը
Ծաղիկներուն, գոհարներուն, մետաղներուն

Ունէր գաղտնիքն աստուածագեղ եւ անսահման,

Եւ հսկումի ժամերուն մէջ գիշերական՝

Կը կազմէին վառ ծիածանն անոր հոգւոյն

Ծիրանի վա՛րդը, շափիւղան եւ ջինջ ոսկին՝

Որոնք եղան տառեր եւ մեր յաւերժութեան

Շըքեղօրէն անմահ խորհո՛ւրդը հիւսեցին,

Եւ դարերով քարին վըրայ քանդակուեցան -

Ու տեսլացան մագաղաթին վրայ խնկաբոյր.

Աստեղավառ եւ թռչնահոյլ եւ ոսկեթեւ:

Գիտենք որ սուրբը շիրիմէն այսուհետեւ

Պիտի հսկէ իր զըրիչով լուսափետուր

Ըստեղծըւած կախարդանքին հըրաշողուն

Ծաղիկներուն, զոհարներուն, մետաղներուն:

ԱՐՍԷՆ ԵՐԿԱԹ

